
Nokeng ya Swike go be go dula kwena ye 
kgolo-kgolo. Leina la kwena yee be e le 
Kwakwarapa. Kwakwarapa o be a le noši. 
Go be go dula go homotše go rile tuu mo 
nokeng.

O ile a raka diphedi kamoka gore a nwe 
meetse a ka nokeng a le noši. 

O be a kwana le go swina diphedi ka yena.

Mosegare o be a kwakwalala leswikeng le 
legolo.

A fela a swiela ka mosela wa gagwe mo 
mobung.



5

Ka leswiswi diphedi ka yena di be di leka go 
nyonyoba gore di nwe meetse. 

Kwakwarapa a di bona a leka go di swara.

Ba kwana go boledišana le yena.

Kwakwarapa a ngangabala. Noko a botša 
Kwakwarapa thomo ya gagwe. Diphedi 
kamoka di swanetše go abelana meetse.

Kwakwarapa le Noko ba se kwane. 
Kwakwarapa a re: Ga go tsebagale go bona 
kamoka gore, ke nna kgoši ya noka ya 
Swike. Ga go yo a dumeletšwego go nwa 
meetse ka nokeng ya ka. 

Noko a boela morago a nyamile.



9

Noko a boa le pego. A bega gore 
Kwakwarapa o sa ngangabetše. 

Diphedi tša bea molaba gore di sware 
Kwakwarapa. 

Mesong yeo molaba wa tanya Kwakwarapa 

Kwakwarapa a radia legotlo gore le mo 
lokolle

Kwakwarapa a leka go phonyoga.

Diphedi tša mmona tša mo swara, gomme 
tša mo kukela go kgoši Tlou.

Noko ya bega Kwakwarapa go kgoši. Hlong 
ya re, “Mong Mabu, kgoši Tlou! Kwakwarapa 
o gana ge re enwa meetse nokeng ya Swike. 

Kwakwarapa o be a thothomela.

Kgoši a re “O leswena wena Kwakwarapa! 
Lehono ke la mafellelo o ganetša diphedi go 
nwa meetse a noka ya Swike. Re ka se go 
dumelele go kweša diphedi tša naga ya ka 
bohloko.” 

Kgoši o be a swabile kudu. A re, “Kamoka le 
ba ka. Methopo ka moka mo nageng ya ka e 
swanetše go abelanwa.”

Kwakwarapa a nyamišwa ke seo a se 
dirilego.

Kwakwarapa a kwešiša molato wa gagwe.

A kgopela tebalelo go diphedi kamoka.

Diphedi tša boledišana. 

Tša kwana gore di mo swarele.

Go tloga fao diphedi tša phela kamoka ka 
lethabo.

Tša kgona go nwa ka nokeng ya Swike ka 
tokologo.

